
'Usahawan 
Melayu perlu 
bijak, cekap' 
Kelemahan urus wang punca ramai 
gagal walaupun dibantu: Dr M 

D R M A H A T H I R m e n y e r a h k a n cek k e p a d a penye l ia R u m a h A n a k Yat im 
K u p a n g , M a d D a u d R a h i m d j Jitra, ke lmar in . 

O l eh A z m i M d Dero s 
azmimd@bharian.com.my 

JITRA: Tun Dr Mahathir 
Mohamad mengingatkan 
usahawan Melayu supaya 

cekap dan bijak mengurus wang 
kerana ia kelemahan paling ke-
tara dalam kalangan ahli per-
niagaan dan usahawan bangsa 
itu sehingga menyebabkan ra-
mai gagal walaupun pelbagai, 
bantuan diberikan kerajaan. 

"Bila dapat wang mereka be-
lanja ke jalan yang tak dapat 
menambah modal atau pusi-
ngan modal. Ada juga guna un-
tuk melabur dalam perniagaan 
lain tetapi tak dapat keuntu-
ngan, malah perniagaan rugi 
dan gagal membayar balik hu-
tang," kata bekas Perdana Men-
teri. 

Berucap pada majlis makan 
malam amal Persatuan Kontrak-
tor Melayu Malaysia (PKMM) 
Kedah, di sini malam kelmarin, 
beliau turut menyarankan usa-
hawan Melayu menceburi per-
niagaan francais yang menjan-
jikan keuntungan dan kurang 
risiko. 

Selain itu, katanya, usahawan 
Melayu, khususnya kontraktor 

perlu berusaha gigih membuk-
tikan mereka mampu melaksa-
nakan projek tanpa sebarang 
masalah. 

Katanya, ketika ini kontrak-
tor Melayu hanya bergantung 
kepada projek kerajaan kerana 
terlalu sedikit syarikat swasta 
member ikan projek kepada 
kumpulan itu, tetapi la boleh 
berubah jika mereka membuk-
tikan boleh menyiapkan projek 
dengan jaya. 

Dalam perkembangan berkai-
tan, Dr Mahathir berkata orang 
Melayu masih memerlukan ban-
tuan kerajaan, tetapi pada masa 
sama mengingatkan mereka ja-
ngan berharap bantuan itu akan 
kekal selama-lamanya. 

"Kita kena ingat bila tiada lagi 
dasar ekonomi atau kerajaan 
yang dipilih rakyat nanti tidak 
lagi bers impat i dengan kita 
(memberikan bantuan kepada 
orang Melayu), kita mesti boleh 
meneruskan kehidupan dan ke-
kal dalam perniagaan. 

"Jika sentiasa berjalan meng-
gunakan tongkat (bantuan ke-
rajaan), sampai bila pun kaki 
kita tidak kuat. Buanglah tong-
kat dan cuba berjalan dengan 
kaki sendiri," katanya. 


